
Врз основа на член 110, став 1, точка 13 
од Законот за високото образование (Службен 
весник на Република Македонија бр. 82/18), 
Наставно-научниот совет на Стоматолошкиот 
факултет во Скопје при Универзитетот „Св. 
Кирил и Методиј” во Скопје, на 26. седница 
одржана на 24.4.2020 година, донесе 
 

П Р А В И Л Н И К 
за начинот и постапката за финансирање на 

научноистражувачки проекти на 
Стоматолошкиот факултет во Скопје при 
Универзитетот „Св. Кирил и Методиј” во 

Скопје 
 
I.  ОПШТИ ОДРЕДБИ 

Член 1 
Со овој Правилник се пропишуваат 

начинот и постапката за финансирање на 
научноистражувачки проекти на 
Стоматолошкиот факултет во Скопје (во 
понатамошниот текст: Факултетот) при 
Универзитетот „Св. Кирил и Методиј” во Скопје. 
 

Член 2 
Право на апликација на 

научноистражувачки проекти имаат лица 
избрани во наставно-научни и научни звања, 
вработени на Факултетот.  

Во проектите можат да се вклучат и 
лица избрани во наставно-научни, научни и 
соработнички звања, истакнати стручњаци од 
соодветните области од другите факултети во 
состав на Универзитетот, студенти запишани на 
прв, втор и трет циклус студии, како и лица 
вработени во странските високообразовни, 
научноистражувачки установи и центри (во 
понатамошниот текст: установи), со цел 
интернационализација на проектите. 
 

Член 3 
Средствата од член 1 се наменети за 

поттикнување и помагање на научноистражу-
вачката дејност на Факултетот.  

Висината на средствата за период од 
две години изнесува 2.000.000 денари. 

Средствата од ставот 2 опфаќаат дел од 
програмата на задолжителните 40 % од 
финансиите добиени од партиципациите на 
студентите согласно со членот 125 од Законот за 
високото образование, како и од приходите кои 
Факултетот ги добива по основ на 
самофинансирање.  

Средствата од ставот 2 на овој член се 
наменети за научноистражувачки проекти и се 
третираат како фонд за научноистражувачка 
работа на Факултетот.  

Висината на одобрените средства за 
финансирање на еден научноистражувачки 
проект не може да изнесува повеќе од 250.000 
денари. 

Научноистражувачкиот проект може да 
трае најмногу до 2 (две) години. Годишниот буџет 
на научноистражувачкиот проект се распоредува 
соодветно на предложениот финансиски план во 
предлог-проектот согласно со членот 12 од овој 
Правилник. 
 

Член 4 
Средствата за реализација на проекти се 

доделуваат за финансирање на научноистра-
жувачки проекти на Факултетот и тие се 
третираат како интерни (домашни) проекти на 
Факултетот.  

Меѓународни проекти во смисла на овој 
Правилник се оние проекти што се кофинан-
сирани од странска партнерска установа која 
учествува со дополнителни средства во висина 
од минимум 50 % од вкупниот одобрен буџет.  
 

Член 5 
Кога Факултетот е единствен носител на 

предложениот проект, не смеат да се користат 
средства од други извори на финансирање.  

Раководителот на проектот доставува 
изјава со која потврдува дека предложениот 
проект не користи средства од други извори на 
финансирање. 
 

Член 6 
По исклучок на членот 5, 

кофинансирање е можно во случај на проекти од 
интернационален карактер (меѓународни 
проекти со кофинансирање согласно со членот 4 
од овој Правилник), или кога во проектот еден од 
партнерите е субјект од стопанството.  

Во тој случај, финансиските средства 
доделени од Факултетот за проектот се 
единствено наменети за потребите за 
реализација на проектните активности на 
истражувачкиот тим, како и за подобрување на 
неговите инфраструктурни капацитети. 
Авторските права по завршувањето на проектот 
припаѓаат единствено на Факултетот. 
 
II.  НАЧИН И ПОСТАПКА ЗА ДОДЕЛУВА-

ЊЕ НА СРЕДСТВА ЗА РЕАЛИЗАЦИЈА 
НА НАУЧНОИСТРАЖУВАЧКИТЕ 
ПРОЕКТИ 

Член 7 
Постапката за доделување на средства 

за реализација на научноистражувачки проекти 
започнува со одлука за формирање на конкурсна 
комисија. 

Научниот одбор го разгледува предлогот на 
деканот за формирање на конкурсната комисија 
и му предлага на Наставно-научниот совет да 
донесе одлука за него. Конкурсната комисија ја 
сочинуваат 5 члена, и тоа:  

- еден член избран во наставно-научно 
или научно звање од областите: 
ортодонција и детска и превентивна 
стоматологија;  

- еден член избран во наставно-научно 
или научно звање од областа на 
стоматолошката протетика; 

- еден член избран во наставно-научно 
или научно звање од областите: орална 
хирургија, максилофацијална хирургија 
и имплантологија; 

- еден член избран во наставно-научно 
или научно звање од областа болести на 
забите и ендодонтот; 

- еден член избран во наставно-научно 
или научно звање од областа болести на 
устата и пародонтот.  

 Член на конкурсната комисија не може 
истовремено да учествува на конкурсот како 
раководител носител на научноистражувачкиот 
проект. 

Конкурсната комисија објавува интерен 
конкурс за доделување на средства за 
реализација на научноистражувачки проекти, кој 
задолжително се објавува на огласната табла и 
на интернет-страницата на Факултетот. 
Конкурсот трае 30 дена од денот на 
објавувањето. Во конкурсот се наведуваат 
постапката, критериумите и висината на 
финансиските средства. 
 

Член 8 
Раководителот носител на 

научноистражувачкиот проект конкурира за 
добивање средства за реализација на проектот 
со доставување на пријава преку архивата на 
Факултетот. Пријава за финансирање на 
научноистражувачки проект можат да поднесат 
само вработени на Факултетот кои го 
исполнуваат условот за раководител на 
научноистражувачки проект.  

Раководител на научноистражувачки 
проект може да биде само лице вработено на 
Факултетот, кое е избрано во наставно-научно 
или научно звање и кое во последните пет 
години има објавено, како автор или коавтор, 
најмалку три научни труда во списание што го 
издава Стоматолошкиот факултет и најмалку два 
научни струда во списанија со меѓународен 
уредувачки одговор.  

Раководителот носител на 
научноистражувачкиот проект конкурира за 
добивање средства за реализација на проектот 
со пополнување на пријава на македонски јазик. 
Пријавата треба да биде потпишана од 
раководителот и од останатите учесници во 
проектот, односно други установи во проектот 
(при кофинансирање на проекти). 

По исклучок од став 4 од овој член, во 
случај на меѓународни проекти, пријавата се 
пополнува и на англиски јазик. 

Кон пријавата од став 1 на овој член се 
приложува предлог-проектот, а за 
меѓународните проекти или кога партнерот е 
субјект од стопанството, се поднесува и 
документација за соработка помеѓу носителот на 
предлог-проектот и партнерот. 
 

Член 9 
Предлози за научноистражувачки 

проект може да се поднесуваат за сите научни 
области во рамките на научноистражувачкиот 
процес на Факултетот. Поднесувањето на 
предлогот за научноистражувачки проект до 
Факултетот се доставува на посебен формулар, 
кој е составен дел на овој Правилник (Анекс 1). 
 

Член 10 
Поднесениот предлог-проект треба да ги 

содржи следниве елементи: 
 наслов на предлог-проектот;  
 краток опис на предлог-проектот 

(цели, методологија на истражување 
и очекувани резултати); 

 главен истражувач, односно 
раководител на предлог-проектот; 

 научно подрачје, поле и област на 
предлог-проектот и вид на 
истражувањето (фундаментално, 
клиничко, епидемиолошко); 

 траење на предлог-проектот;  
 финансиска конструкција на 

предлог-проектот. 
За проектите со кофинансирање, покрај 

наведените основни елементи од став 1 на овој 
член, се приложува и одлука од наставно-
научниот совет или управата на соодветната 
установа. 
 

Член 11 
Бројот на научноистражувачкиот тим 

вклучен во проектот не може да биде помал од 5 
(пет) учесници.  

Во реализација на проектот учествуваат 
најмалку следниве лица:  

 главен истражувач (лице избрано во 
наставно-научно, односно научно 
звање, кое е вработенo на 
Факултетот); 

 двајца учесници (лица избрани во 
наставно-научно, научно или 
соработничко звање, вработени на 
Факултетот); 

 еден истражувач во проектот (лице 
запишано на втор или трет циклус 
студии); 

 еден студент (лице запишанo на прв 
циклус - стручни студии или лице 
запишано на прв и втор циклус 
интегрирани студии на Факултетот 
со освоени најмалку 180 кредити).  
Во реализација на проектот можат да 

бидат вклучени и помошно-техничкиот 
персонал, лаборантите и другите вработени во 
наставните бази на Факултетот. 

Во истражувачкиот тим можат да бидат 
вклучени и научноистражувачки работници од 
други истражувачки единици надвор од 
Факултетот (од земјата и од странство), при што 
нивниот број не може да биде поголем од 2 
(двајца) истражувачи од земјата, односно 4 
(четворица) од странство. 
 

Член 12 
Финансиската конструкција на проектот ги 

содржи следниве трошоци: 
 материјали (стоматолошки 

материјали, хемикалии, реагенси, 
китови и др.) и ситен лабораториски 
инвентар – до 40 % од буџетот на 
проектот; 

 набавка на опрема – до 60 % од 
буџетот на проектот;  

 патни и дневни трошоци во земјата –  
до 20 % од буџетот на проектот; 

 патни и дневни трошоци во 
странство – до 20 % од буџетот на 
проектот (за меѓународни проекти со 
кофинансирање); 

 договорни услуги (изнајмување на 
простор и опрема, здравствени 
услуги, договорни услуги поврзани 
со образованието и други договорни 
услуги) – до 30 % од буџетот на 
проектот; 

 набавка на литература – до 10 % од 
буџетот на проектот.  
Финансиските средства од ставот 1 на 

овој член се единствено наменети за 
истражувачкиот тим. Раководителот носител на 
проектот потпишува изјава за наменско трошење 
на средствата согласно со предвидениот 
финансиски план. 

Доколку во текот на реализацијата на 
проектот дојде до потреба за прераспределба на 
средствата, раководителот може да поднесе 
барање со образложение за пренамена на 
средствата, за што одлука донесува 
Деканатската управа.  
 

Член 13 
Предлог-проектите се рецензираат од 

страна на три рецензенти. 
За рецензент може да биде избрано 

лице со наставно-научно, односно научно звање 
од иста или сродна научна област од областа на 
истражување. Рецензент на проект не смее 
истовремено да биде лице кое е дел од 
истражувачкиот тим на проектот. 

Предлог за рецензентска комисија до 
Научниот одбор дава конкурсната комисија. 
Научниот одбор го разгледува предлогот и му 
предлага на Наставно-научниот совет да донесе 
одлука по предлогот.  

 
Член 14 

Рецензентите ги оценуваат предлог-
проектите врз основа на следниве критериуми:  

 компетентноста на главниот 
истражувач; 

 компетентноста на членовите на 
истражувачкиот тим; 

 вклученоста и придонесот во 
оспособувањето на млади 
истражувачи; 

 оригиналноста и релевантноста на 
целите и методологијата на 
истражувањето; 

 придонесот во продлабочувањето и 
проширувањето на научните знаења;  

 примената на резултатите од 
проектот во унапредувањето на 
оралното здравје; 

 исполнетоста на материјално-
техничките и други услови за 
реализација на проектот; 

 релевантноста и конкурентноста на 
проектот за меѓународна соработка; 

 реалноста на планираното време за 
реализација на проектот.  
Секој од наведените критериуми од став 

1 на овој член, рецензентите го вреднуваат со 
оценка од еден (1) до пет (5). Проектот е 
позитивно оценет доколку добил средна оценка 
најмалку три запирка пет (3,5). 
 

Член 15 
Рецензентите поднесуваат реферат во 

писмена форма на македонски јазик во рок од 30 
дена од денот на доставувањето на предлог-
проектот.  

Рефератот содржи предлог со средна 
оценка за избор или неизбор на проектот.  

Доколку рецензентите не поднесат 
реферат во рокот утврден во став 1 на овој член, 
постапката за избор на рецензенти за 
конкретниот проект се повторува.  

Доколку еден рецензент не го потпише 
рефератот или не даде издвоено мислење, не 
може да биде избран за рецензент на проекти во 
наредните 4 години. 

 
Член 16 

Рефератот во писмена форма се 
доставува до конкурсната комисија, која, 
согласно со оценките на рецензентите, прави 
ранг-листа по научни области на позитивно 
оценетите проекти и неа, заедно со рефератот, ја 
доставува до Наставно-научниот совет на првата 
наредна седница.  

Конечната одлука за бројот на 
прифатени проекти ја носи Наставно-научниот 
совет, согласно со висината на средствата 
наведени во членовите 3 и 12 од овој Правилник. 
 

Член 17 
Доколку за одредена научна област не е 

доставен предлог-проект или, пак, тој има 
негативен извештај од страна на рецензентската 
комисија, средствата може да се прераспределат 
за проекти од други научни области.  

Доколку повеќето прифатени проекти 
од ранг-листата имаат иста средна оценка, 
конкурсната комисија доставува предлог преку 
Научниот одбор до Наставно-научниот совет за 
рамномерна распределба на проектите по 
научни области. 

Предност ќе имаат проектите во кои 
учествува млад истражувач, запишан на втор или 
трет циклус студии, со или без соработничко 
звање, вработен во наставните бази на 
Факултетот. 

Раководителот на прифатениот проект 
потпишува договор со Факултетот за регулирање 
на правата и обврските за негова реализација. 
 

III.  ОЦЕНУВАЊЕ НА РЕЗУЛТАТИТЕ НА 
ПРОЕКТОТ 

Член 18 
По реализацијата на проектот, 

раководителот на проектот е должен да достави 
завршен извештај во рок од 6 месеци од 
неговото завршување. 

Извештајот од став 1 на овој член 
содржи информации за резултатите од 
проектните активности и информации поврзани 
со финансирањето на проектот, дадени во Анекс 
2 од овој Правилник.  

 
Член 19 

На предлог на конкурсната комисија, 
преку Научниот одбор, Наставно-научниот совет 
формира комисија за оценување на завршниот 
извештај за секој поединечно одобрен проект. 

Комисијата за оцена на завршниот 
извештај е составена од три члена од 
соодветната област на проектот. Раководителот 
на проектот, како и учесниците во проектот, не 
смеат да бидат членови на комисија за 
оценување на завршниот извештај. 

Комисијата за оцена на завршниот 
извештај е должна во рок од 30 дена да достави 
предлог-извештај со оценка за проектот, која 
може да биде „позитивна”, со која се прифаќа, 
или „негативна”, со која не се прифаќа 
извештајот.  

Наставно-научниот совет носи конечна 
одлука за завршниот извештај на проектот. 

 
Член 20 

При рецензирање и оценување на 
завршниот извештај, соодветно се применуваат 
одредбите за оценување на предлог-проектот од 
овој Правилник.  

Покрај оценките од ставот 1 на овој член, 
задолжителни елементи за позитивно завршен 
научноистражувачки проект ќе се смета само 
оној проект за чие времетраење:  

 ќе биде објавена или прифатена за 
објавување најмалку една публика-
ција во меѓународното научно 
списание „Македонски стоматолош-
ки преглед”; 

 ќе биде објавена или прифатена за 
објавување една публикација во 
списание со меѓународен 
уредувачки одбор (не сметајќи го 
списанието од претходната точка); 

 потрошените финансиски средства 
да соодветствуваат со проектните 

активности наведени во предлог-
проектот. 

 
Член 21 

Раководителот носител на проектот кој 
ќе има негативна оценка за завршниот извештај 
на научноистражувачкиот проект, нема право да 
аплицира и да учествува во проекти согласно со 
овој Правилник во следните 4 години.  

Доколку потрошените финансиски 
средства не соодветствуваат со проектните 
активности наведени во предлог-проектот, 
односно тие се ненаменски потрошени, 
раководителот на проектот е должен 
ненаменски потрошените средства да ги врати 
на Факултетот. 

 
Член 22 

По доставувањето на завршните 
извештаи и спроведеното оценување за 
проектите кои биле позитивно оценети, се врши 
јавна презентација на резултатите од проектот 
пред членовите на Наставно-научниот совет, 
другите вработени на Факултетот и 
претставници од други установи. 

Информацијата за датумот на јавната 
презентација на резултатите од проектот се 
огласува на интернет-страницата на Факултетот. 

 
Член 23 

На раководителот носител на проектот 
кој ќе има позитивна оценка за завршниот 
извештај и ќе има објавено најмалку една 
публикација во списание со фактор на влијание 
од базата на Web of Science за времетраењето, 
односно најдоцна до една година од 
завршувањето на проектот, му следува 
финансиска поддршка во вид на авторски 
хонорар во висина до 10 % од вкупната вредност 
на проектот. 

 
IV.  ПРЕОДНИ И ЗАВРШНИ ОДРЕДБИ 

Член 24 
Овој Правилник влегува во сила со 

денот на неговото објавување во Универзитетски 
гласник. 
 

Д е к а н 
Проф. д-р Ќиро Ивановски, с.р. 

АНЕКС 1. 
ПРЕДЛОГ-ПРИЈАВАЗА ФИНАНСИРАЊЕ НА НАУЧНОИСТРАЖУВАЧКИ ПРОЕКТ НА 

СТОМАТОЛОШКИОТ ФАКУЛТЕТ ВО СКОПЈЕ ПРИ УНИВЕРЗИТЕТОТ „СВ. КИРИЛ И МЕТОДИЈ” ВО 
СКОПЈЕ 

 
НАСЛОВ НА ПРОЕКТОТ: 
 
 
ВИД НА ПРОЕКТОТ: 
а) домашен 
б) меѓународен 
 
НАУЧНО ПОДРАЧЈЕ: СТОМАТОЛОГИЈА 
 
НАУЧНА ОБЛАСТ: 
 
 
ВИД НА ИСТРАЖУВАЊЕ:    a) фундаментално    б) клиничко    в) епидемиолошко  
 
ГЛАВЕН ИСТРАЖУВАЧ: 
 
 
ИСТРАЖУВАЧКИ ТИМ: 
 
 
ДРУГИ ИНСТИТУЦИИ УЧЕСНИЦИ ВО ИСТРАЖУВАЊЕТО: (се пополнува при меѓународни проекти и 
проекти во кои учествуваат други установи)  
 
 
ТРАЕЊЕ НА ПРОЕКТОТ: 
 
 
ФИНАНСИРАЊЕ НА ПРОЕКТОТ (во денари): 

Период Износ 
а) за првата година   
б) за втората година  
в) за целиот период  
 
ПАРТНЕР*: 
Период Износ 
а) за првата година   
б) за втората година  
в) за целиот период  
*Се пополнува кај интернационални проекти со кофинансирање, односно кога партнерот е стопански 
субјект. 
 

ДАТУМ НА ПОДНЕСУВАЊЕ НА ПРЕДЛОГОТ: _______________ година 
 

ПОТПИС НА ГЛАВНИОТ ИСТРАЖУВАЧ:   ________________________ 
 
1.  КРАТКА СОДРЖИНА (АПСТРАКТ) НА ПРОЕКТОТ (до 450 збора): 
а) на македонски јазик 

б) на англиски јазик 
 

 
2.  КЛУЧНИ ЗБОРОВИ (до 5 клучни збора):  
а)  на македонски јазик:   
б)  на англиски јазик:  
 
3.  ЦЕЛИ НА ПРЕДЛОЖЕНОТО ИСТРАЖУВАЊЕ (максимум 1 страница): 
а)  на македонски јазик 
 

 
б)  на англиски јазик 
 

 
4.  МЕТОДОЛОГИЈА НА ИСТРАЖУВАЊЕ (максимум 2 страници): 
а)  на македонски јазик 
 

 
б)  на англиски јазик 
 

 
5.  ОЧЕКУВАНИ РЕЗУЛТАТИ ОД ИСТРАЖУВАЊЕТО (максимум 1 страница): 
а)  на македонски јазик 
 

 
б)  на англиски јазик 

6.  ОБРАЗЛОЖЕНИЕ ЗА РЕЛЕВАНТНОСТА И ОРИГИНАЛНОСТА НА ЦЕЛИТЕ И МЕТОДОЛОГИЈАТА 
НА ИСТРАЖУВАЊЕТО (максимум 1 страница):  

а)  на македонски јазик 
 

 
б)  на англиски јазик 
 

 
7.  ОБРАЗЛОЖЕНИЕ ЗА ПРИДОНЕСОТ ВО ПРОДЛАБОЧУВАЊЕТО И ПРОШИРУВАЊЕТО НА 

НАУЧНИТЕ ЗНАЕЊА (максимум 1 страница): 
а)  на македонски јазик 
 

 
б)  на англиски јазик 
 

 
8.  ОБРАЗЛОЖЕНИЕ ЗА ПРИМЕНАТА НА РЕЗУЛТАТИТЕ ОД ПРОЕКТОТ ВО УНАПРЕДУВАЊЕТО 

НА ОРАЛНОТО ЗДРАВЈЕ (максимум 1 страница): 
а)  на македонски јазик 
 

 
б)  на англиски јазик 
 

 
9.  ОБРАЗЛОЖЕНИЕ ЗА ИСПОЛНЕТОСТА НА МАТЕРИЈАЛНО-ТЕХНИЧКИТЕ И ДРУГИ УСЛОВИ ЗА 

РЕАЛИЗАЦИЈА НА ПРОЕКТОТ (максимум 1 страница): 
а)  на македонски јазик 

б)  на англиски јазик 
 

 
10.  ОБРАЗЛОЖЕНИЕ ЗА РЕЛЕВАНТНОСТА И КОНКУРЕНТНОСТА НА ПРОЕКТОТ ЗА 

МЕЃУНАРОДНА СОРАБОТКА (максимум 1 страница): 
а)  на македонски јазик 
 

 
б)  на англиски јазик 
 

 
11.  ОБРАЗЛОЖЕНИЕ ЗА РЕАЛНОСТА НА ПЛАНИРАНОТО ВРЕМЕ ЗА РЕАЛИЗАЦИЈА НА ПРОЕКТОТ 

(максимум 1 страница): 
а)  на македонски јазик 
 

 
б)  на англиски јазик 
 

 
ГЛАВЕН ИСТРАЖУВАЧ – ОДГОВОРНО ЛИЦЕ НА ПРОЕКТОТ:  
Име и презиме:   
Научно-наставно/научно звање:  
Установа:  
 
АКАДЕМСКИ КВАЛИФИКАЦИИ:  
 
Список на објавени трудови  
 
Список на објавени трудови со списание кое го издава Стоматолошкиот факултет: 
1. 
2. 
3. 
4. 
5. 
 
Список на објавени трудови во списанија со меѓународен уредувачки одбор: 
1. 
2. 

3. 
4. 
5. 
 
Кратка биографија (до 450 збора): 

 

 
Поблизок опис на истражувачките активности во рамките на проектот: 

 

 
_________________ 
(своерачен потпис на главниот истражувач) 
 
 
УЧЕСНИК ВО ПРОЕКТОТ:  
 
Име и презиме:   
Научно-наставно/научно/соработничко звање:  
Установа:  
 
АКАДЕМСКИ КВАЛИФИКАЦИИ:  
 
Список на објавени трудови  
1. 
2. 
3. 
4. 
5. 
 
Кратка биографија (до 450 збора): 

 

 
Поблизок опис на истражувачките активности во рамките на проектот: 

 

 
_________________ 
(своерачен потпис на учесникот истражувач) 
 
*Ископирајте ја оваа страница доколку во проектот има вклучено повеќе истражувачи. 

ИСТРАЖУВАЧ – ЛИЦЕ ЗАПИШАНО НА ВТОР ИЛИ ТРЕТ ЦИКЛУС СТУДИИ:  
 
Име и презиме:   
Статус:  
Установа:  
 
Список на објавени трудови  
1. 
2. 
3. 
4. 
5. 
 
Кратка биографија (до 450 збора): 

 

 
Поблизок опис на истражувачките активности во рамките на проектот: 

 

 
 
_________________ 
(своерачен потпис на учесникот истражувач) 
 
 
*Ископирајте ја оваа страница доколку во проектот има вклучено повеќе истражувачи. 
 
ИСТРАЖУВАЧ – СТУДЕНТ:  
 
Име и презиме:   
Статус:  
Установа:  
 
Список на објавени трудови  
1. 
2. 
3. 
4. 
5. 
 
Кратка биографија (до 450 збора): 

 

 
Поблизок опис на истражувачките активности во рамките на проектот: 

_________________ 
(своерачен потпис на учесникот истражувач) 
 
 
*Ископирајте ја оваа страница доколку во проектот има вклучено повеќе истражувачи. 
 
 
ПАРТНЕРИ ВО ПРЕДЛОГ-ПРОЕКТОТ*: 

*Се пополнува кај интернационални проекти со кофинансирање, односно кога партнерот е стопански 
субјект 

 
(Да се достави документација за соработка помеѓу носителот на предлог-проектот и партнерот) 
 
 
ФИНАНСИСКА КОНСТРУКЦИЈА НА ПРЕДЛОГ-ПРОЕКТОТ 
 

ЦЕНА НА ПРОЕКТОТ ПО ИЗВОРИ НА СРЕДСТВА: 
ИЗВОРИ НА СРЕДСТВА ПРВА ВТОРА ВКУПНО 
Стоматолошки 
факултет 

   

*ДРУГИ ИЗВОРИ    
Учество на други 
институции 

   

Учество на меѓународни 
институции 

   

ВКУПНО:    
*Се пополнува кај интернационални проекти со кофинансирање, односно кога партнерот е стопански 
субјект.  

 
 
Ставки НАМЕНА Прва 

година 
Втора 
година 

ВКУПНО за 2 
год. 

420 ПАТНИ И ДНЕВНИ ТРОШOЦИ    
423 МАТЕРИЈАЛИ И СИТЕН ИНВЕНТАР    
425 ДОГОВОРНИ УСЛУГИ    
426 ДРУГИ ТЕКОВНИ РАСХОДИ    
480 КУПУВАЊЕ НА ОПРЕМА И МАШИНИ    
485 НАБАВКА НА ЛИТЕРАТУРА    

АНЕКС 2 
ЗАВРШЕН ИЗВЕШТАЈ ЗА ПРОЕКТОТ (наслов на проектот)  
 

I. ПРОЕКТНИ АКТИВНОСТИ (да се опишат извршените активности: 1. Опис на 
активностите на проектот. 2. Опис на користена методологија на истражувањето 
во проектот. 3. Добиени резултати од проектот и нивна примена. 4. Меѓународна 
димензија на добиените резултати од проектот) 

 
II. ЗАВРШЕН ФИНАНСИСКИ ИЗВЕШТАЈ ЗА ПРОЕКТОТ 

 
Ставки 
Потставки 

НАМЕНА Период од _______20___   
до _______20___ 

420 ПАТНИ И ДНЕВНИ ТРОШOЦИ  
423 МАТЕРИЈАЛИ И СИТЕН ИНВЕНТАР  
425 ДОГОВОРНИ УСЛУГИ  
426 ДРУГИ ТЕКОВНИ РАСХОДИ  
480 КУПУВАЊЕ НА ОПРЕМА И МАШИНИ  
485 НАБАВКА НА ЛИТЕРАТУРА   
 ВКУПНО  
 
III.  ОБЈАВЕНИ ПУБЛИКАЦИИ  
 
1.  Објавен или прифатен за објавување труд во меѓународното научно списание „Македонски 

стоматолошки преглед”,  со наслов: 
__________________________________________________________________  

 
2.  Објавен или прифатен за објавување труд во списание со меѓународен уредувачки одбор, со 

наслов: __________________________________________________________________   
Списание (година, волумен, број на страници):________________________________________ 
 
IV.  ФИНАНСИСКИ ИЗВЕШТАЈ ЗА ПРОЕКТОТ (да се образложи соодветноста на потрошените 

средства со реализираните проектни активности наведени во проектот) 
 
 
Датум на поднесување: ___________________ година 
 
Раководител на проектот:__________________ 


